
Вовед 

 
 

Овој прирачник е подготвен за да можат 

лицата со попреченост да добијат корисни 

информации за избирачкиот процес за 

време на здравствената криза -  Ковид 19.                                                                                                     

Се надеваме дека прирачникот ќе Ви 

користи во остварувањето на Вашето 

избирачкото право на Парламентарните 

избори 2020. 

Што се парламентарни избори и зошто се 

важни? 
 

На парламентарни избори избираме 
пратеници во македонското Собрание - 
Парламент. 
  
Лицата кои се кандидираат на избори се 
политичари. 
  

Пратениците во Собранието се бираат на 
период од четири години. 
Овој период се нарекува мандат.                  
По истекот на мандатот се организираат 
нови парламентарни избори.                   

  Нови парламентарни избори (предвремени избори) 



4 
 

може да се одржат и во други случаеви кои се 
утврдени со Закон. 
 
Најважната должност на Собранието е да донесува 
Закони. 
 
Собранието ја бира Владата на Република Северна 
Македонија и врши надзор на нејзината работа. 
 
Владата е составена од членови на 
политичката партија која добила највеќе 
гласови на парламентарните избори.  
Собранието одлучува за буџетот на 
државата. 
 

Што е КОВИД 19? 
 

Ковид 19 е опасна заразна болест предизвикана од 
нов Коронавирус. Вирусот најчесто  се пренесува од 
човек на човек. 
 
Симптомите на болеста се: висока температура и 
треска, тешка кашлица и 
отежнато дишење.                     
   

Изборно право? 
 

Изборно право има секој македонски   

државјанин со наполнети 18 години. 

 

Сите гласачи гласаат под еднакви услови. 

Гласачите може да гласаат само еднаш и никој не 
може да гласа повеќе пати. 
 
Секој глас е подеднакво вреден. 
 
Гласачкото право е тајно.  
Кој како гласал не мора на никого да каже. 
 
Никој не смее, никого да принудува да гласа за 
кандидат или политичка партија за која не сака 
самиот. 
 
Лицата со попреченост кои учествуваат на избори 
имаат право на помош при гласање. 
 
На пример: 
 

Ако гласачот со попреченост не е во 
можност да гласа самостојно, има право 
на поддршка од свој придружник. 
 

Избирачки список, гласачко место и 

избирачки одбор ? 
 

Избирачкиот список е документ каде се запишани 
личните податоци за сите граѓани кои имаат гласачко 
право. 
 
Секој граѓанин има право да провери дали е запишан 
на избирачки список. 
 



6 
 

Проверката може да се направи на веб 
страница на Државна Изборна 
комисија: 
https://izbirackispisok.gov.mk/ 
или во просториите на Општинска 
изборна комисија. 
 

Запишувањето или промената на податоците во 
Избирачки список може да се побара со писмено 
барање.  
 
Сите дополнувања или исправки може да 
се направат најдоцна  во рок  од 10 дена 
пред оддржување на изборите.  
 
Избирачко место е просторија во која се одвива 
гласањето. 
 
На денот на оддржување на 
Парламентарните избори 2020, 
избирачкото место се отвора во 07 часот 
наутро, а се затвoра во 21 часот навечер. 
 
На избирачкото место мора да се обезбеди тајност на 
гласањето. Тоа значи дека никој не може да види како 
избирачот го потполнил гласачкото ливче. 
 
За секое избирачко место се именува Избирачки 
одбор. 
 
Избирачкиот одбор се грижи за законското 

спроведување на изборниот процес . 
 

На избирачките места има и набљудувачи. 
Набљудувачите не смеат да вршат  влијание врз 
гласачите и врз Избирачкиот одбор. 
 

Гласачко право, заштита од Коронавирус и 

социјална дистанца ? 
 

Гласачите со попреченост, како и сите други гласачи, 
при остварување на  изборачкото право за време на 
спроведување на Парламентарните избори 2020, 
мора  да ги почитуваат и применуваат, 
усвоените мерки и препораки од Државна 
изборна комисија. Односно да се 
придржуваат кон здравствениот протокол 
за превенција и заштита од КОВИД 19 и оддржување 
на социјална дистанца.   
 
Парламентарните избори во 2020 година ќе се 
спроведуваат во период од  три дена, односно на 13, 
14 и 15 јули. 
 

Гласачите кои се во домашен карантин 
заради позитивен тест на КОВИД-19 и 
лицата  на кои им е одредена мерка за 
самоизолација имаат право да гласаат на 13 јули.  

Гласачите со попреченост кои не се во 
можност да пристапат до гласачкото 
место, правото на  глас ќе го остварат во 
домашни услови на 14 јули.  
 

Гласачите кои гласаат домашни услови на 13 и 14 
јули, задолжително носат заштитна маска, шал, 
марама или прекривка преку нос и уста.  

 

При самото влегување на избирачкиот одбор, 
гласачот врши дезинфекција на раце и го подава 
документот за идентификација (лична карта или 
пасош), при што накратко ја симнува маската и ја 
држи потребната дистанца од 1 до 1,5 м2, со 
членовите на избирачкиот одбор.  
 

По завршување на гласањето, гласачот повторно ги 
дезинфицира рацете. 
 

На денот на изборите, гласачите 
се должни задолжително да 
носат заштитна маска шал, 
марама или прекривка преку нос 
и уста.  
 

Пред влезот, внатре и при излезот од избирачкото 

место, гласачот е должен да чека ред и држи 
растојание од 1,5 до два метри.  
 
Доколку гласачот не ги почитува овие мерки, нема да 
може да го оствари своето право на глас. 
 

При самото влегување во внатрешниот 
простор на  избирачкото место, 
гласачите имаат должност ги 
дезинфицираат  рацете, со средство за 
дезинфекција. 
 

Ако средството за дезинфекција не поставено на 
видливо место, гласачите се обраќаат кај  членовите 
на избирачкиот одбор.  
 
По извршената дезинфекцијата, гласачот преминува 
кон спроведување на процесот на гласање. 

 

Изборен процес? 
 

Гласачот прво ја подава десната 
рака за проверка со УВ спреј. По 
проверката,гласачот го предава 
личниот документот за 
идентификација (лична карта или пасош), за да биде 
утврден неговиот идентитет. 
 
При предавањето на документот за 
идентификација (личната карта или 
пасош) на избирачкиот одбор, гласачот е 



10 
 

должен, накратко да ја симне маската и да ја држи 
препорачаната оддалеченост од 1 до 1,5 м2, од 
членовите на избирачкиот одбор. 
 
Постапката продолжува, со потпишување на гласачот 
во Избирачкиот список.  
 
Гласачот со попреченост при 
потпишување или ставање на 
отпечаток од прст, може да користи 
граничник за потпишување. 
 
Откако гласачот ќе се потпише, ќе му биде предадено 
гласачкото ливче.  
 
Гласачот со попреченост, ако има потреба може да 
гласа со Шаблон на Брајово писмо во кој е вметнато 
гласачкото ливче.  
 
Постапката продолжува кај следниот член од 
избирачкиот одбор, каде гласачот ја подава десната 
рака за да биде обележан со УВ спреј.  
 
Членот на избирачкиот одбор го 
упатува гласачот, зад гласачкиот 
параван. Гласањето во параванот е 
лично и тајно. 
 

На гласачкото ливче се заокружува  еден број, пред 
името на кандидатот или политичката  партија за која 
гласачот сака да гласа. 

Ако гласачот со попреченост при 
остварување на своето право на глас 

наиде на било каква пречка или 
прекршување на гласачкото право 

може да се обрати до: 
 

 

Ливчето  на кое има заокружено повеќе броеви е 
неважечко и нема да се брои. 
 

Последниот чекор од процесот на 
гласање е кога гласачот го пушти 
гласачкото ливче во гласачката кутија. 
 

По гласањето, избирачот се враќа кај избирачкиот 
одбор за да му биде вратен личниот документ за 
идентификација (лична карта или пасош). 
 

На излезот од просторијата за 
гласање, гласачот повторно 
врши дезинфекција на рацете и 
го напушта гласачкото место.  

Државна изборна 
комисија:  
 
Е-маил: izbori@sec.mk 
 
 
 

Народен Правобранител 
 

Бесплатна телефонска линија за повреда 
на избирачкото право. 
 
Тел: 0800 5432102  
 
Е-маил:contact@ombusman.mk 
 

Здружение за промоција и развој на 
инклузивно општество ИНКЛУЗИВА. 
 

Е-маил: inkluziva@gmail.com 
Веб: http://inkluziva.mk 

 
 

mailto:inkluziva@gmail.com
http://inkluziva.mk/


 



 

 

 

 

  
 

 


